分四節, 又閣給號章節號名 ; 我宛那逶中, 
有卡無合現主時標點用法e所在, 抑是真長e字句段文, 給整
理分段, 來方便閱讀 .

 (三)  本冊上重要e差別,  叨是有新加入454條e註解, 為著欲互讀者閣卡好了解, 我對原書中, 需要進一步來解釋e
所在,特別是我對先父e了解佮感想, 盡量給寫落註解, 甚至講
為讀者來查字典, 了解伊e用字意思佮發音, 雖然即本冊,大部
份以文言文寫成, 即嗎經過安呢一番e註解了後, 拍算(可能)吓凍卡好讀,卡心適安呢 .

 (四)  本冊內底, 所有e年代, 除了二三處保留外, 全部改做世界通用e公元年號 .
 (五)  我有來感覺, 無定著是第一版e筆誤, 抑是排版時e走精,抑是跨越時代e變遷, 種種原因, 加減有一寡文字障礙, 佮即嗎e語法, 有所增差e詞句, 我有稍給修改安呢; 另外佇一寡所在, 猶保留著「暴徒,光復,共匪,祖國,赤禍」,…. 掛佇偉人頭前空一格e名詞佮寫法, 這宛那考慮著彼時代佮即嗎, 完全無仝款e時代背景, 嘛尊重佇白色恐怖時代, 姑不而衷使用e慣用名詞, 用法, 所以完全無給變動, 拜託讀者見諒叨是 .
 (六)  有關第二版內底, 有新加入e「診療隨想續誌」, 即篇文章佮原回憶錄無直接關連, 所以無加入本版e內容 .

        佇1966年十月出版e「韓石泉先生逝世三週年紀念專輯」文章中, 我有捌寫過, 有關文字書寫方面e建議佮寫法, 父親自來叨信任我, 毋閣呢, 映(向)望伊吓來原諒我, 這是最後一擺咧任性烏白改寫, 雖然即嗎閣(復)做了即擺, 我宛那抱著仝款e心情, 來投入本冊e策劃, 整理e空課(工作), 另外閣再拜託, 除了向安息天國e父親, 仝款請求以外, 其中若有更改無好勢e所在, 宛那深深請咱茲親友先進, 多多給阮指教見諒 .

        本冊第三版, 吓凍來順序完成, 特別感謝健康世界編輯室丁淑敏主編, 邱春桃美術編輯, 佮其他同仁, 長期為文章連載所做e配合, 幫贊, 嘛真感謝阮家族長期e敬友, 莊永明先生, 佮好朋友賴其萬教授, 伊是和信治癌中心e良醫典範, 尹攏真誠意來答應, 為阮寫第三版e序文 .

        除了對各位學者先進, 致感謝以外, 另外阮e家族,嘛真熱忱,  兄弟姊妹, 含心gap命逗肖媵(tin6), 阮袂使給攽(放)袂記e, 尹有咧同意提供舊文章, 抑是新寫成追憶文章, 連不幸佇十年前過身e六弟良平, 嘛由尹傢後琬瓔來代寫新文章追思, 講起來, 阮兜全部九个兄弟姊妹, 含二嫂, 妹婿, 弟婦仔等等, 攏總為文抒發追念, 留落來懷念先父e深情, 佇筆尖之中, 全部家族僬到,無欠半人, 即款合和團結, 互我真感心, 感激, 又閣感覺驕傲安呢..
 
        最後致最大e敬意, 真感謝林衡哲醫師, 佮尹工作團隊, 拍拚來牽成佮鼓勵, 願意促成望春風出版社, 發行即本第三版,互先父e 親寫自傳「六十回憶」,吓凍重從新來問世, 另外,猶

      有一位我e助理林小姐, 一手為我包辦電腦操作文字處理, 真正辛苦, 佇茲宛那致最大感謝, 伊逶頂回仔「檳榔e健康危害」,另外佇「健康世界」近四年e連載, 到即回「六十回憶」出版, 長期以來, 有影認真辛苦安呢 .

         即本冊e內容, 已經將老父規世人e酸, 甜, 苦, 澀, hiam,人生百味, 佮伊痛惜眾生, 海湧壯闊e人格, 一一現佇各位讀者面前,我深深來期待, 本冊除了對一般民眾以外, 嘛吓凍提供互現主時, 抑是未來, 從事醫療工作e人士 [尤其青年學子] ,咧訂定抑是調整家己生涯規劃e時瞬, 做一个桌面參考e書冊之一 .


                   2008年12月3日 , 第11屆檳榔防治日
                                 韓良俊   謹誌

最後致最大e敬意, 真感謝林衡哲醫師, 佮尹工作團隊, 拍拚來牽成佮鼓勵, 願意促成望春風出版社, 來發行即本第三版,互先父e親筆自傳「六十回憶」,吓凍重新來問世, 另外,猶有一位助理林小姐,一手為我包辦電腦操作文字處理, 非常辛 34
佇茲宛那致最大感謝, 伊逶頂回仔「檳榔e健康為害」,另外「健康世界」, 嘛近四年e連載, 到即回「六十回憶」出版, 長期以來,任勞任也呾即本冊e內容, 已經將先父一世人e酸,甜,苦,澀,hiam, 人生百味,佮伊痛惜眾人, 海湧壯闊e人生, 一一現佇各位讀者面前, 我深深來期待, 本冊除了對一般民眾以外, 嘛吓凍提供現主時,是調整家己生涯規劃e時瞬, 做一个桌面參考書冊之一 .第一版題字\序






 
 第一版題字\序 1956

  序一      我佮韓石泉先生   黃朝琴                                                                                  
                          
 14.


 佇民國9-12年期間 (1920-1923) , 台灣青年,發起了一項文化運動, 目的是欲喚醒民眾, 對日本來爭取自由, 即款運動, 講清跋白e, 叨是反日e革命運動, 即个時瞬, 我猶咧早稻田大學讀冊, 逐年利用歇辣(hirlua44暑假)時間, 返來台灣呤, 一四界去講演,嗯才e瞬呤(於是乎), 自然de去熟似(sai3)著韓石泉安呢 .  

  韓先生彼時猶(iau)少年, 毋閣醫術真出名; 佇文化運動中間, 宛那是中堅份子, 真有夠力, 伊踦(kia3)佇民族e熱情, 潦落走蹤拍拚, 四界宣傳; 佇各所在, 發表e講演, 攏是針對事實,講甲有影有跡,真正感動人, 其中有足開闊e見解佮主張, 盡磅逗搭真好勢, 嗯才伊真受著民眾e歡迎, 這叨是彼當時, 阮交培淡薄也時間呤, 對韓先生e初步印象 .  

  毋閣, 1923, 我去美國留學, 尾也返來祖國了後, 也叨海天隔離, 無緣來見面; 一直到光復了後第二冬, 省參議會成立, 韓先生由台南市選出, 我由台北市選出, 攏是省參議員同事, 才閣仝齊來逗陣 .

  佇省參議會, 逗陣e五冬中間, 韓先生俥拚喟(kui3)重, 袂輸伊卡早少年時, 伊e言論穩健, 批評實實在在, 自來叨互咱茲同仁所敬重, 嗯才每一擺, 選小組召集人e時瞬,伊迭迭嘛當選, 即个時瞬, 省參議會每擺e大會, 攏有宣言來發表, 起草稿e空課, 攏嘛伊咧發落(念煩落), 伊e內容真充實, 有條有段, 會內外人士,通人謳咾有著, 表現輝煌, 金光摪摪滾, 真正有影哩!

  毋閣, 伊因為醫務甚(唸箱)無閒, 一心來救苦救難為民眾, 致使講臨時省議員, 無閣再參加, 無繼續做民意代表, 為地方來拍拚,實在真拍損叨著, 回想228事變發生e時瞬, 有一工, 我搪咧228處理委員會開會呤呤, 韓先生派人送來一封信, 伊講台南市人心惶惶, 氣氛漚(au4)搭, 伊搪咧想法度撟摵(ciaucek31處理)好勢,互社會平靜, 官民相安無代誌, 問我有何指教 ?

  彼噹時台北嘛真混亂, 我是無閒甲無啥無示, 情勢緊迫,自那簡單婁(lau4)二句回應伊爾爾, 大意是講「干礁同胞噯堅持冷靜,才吓凍救台灣」, 事後聽兮(ei)講, 伊竟然來用我e字詞, 來四界搭公告佮廣播, 加強呼籲e效果安呢, 咱台南市e鄉親嗣大,普通時仔, 對我e感情猶好勢, 對我猶有信用置咧, 落尾也, 佳哉無發生不幸e事件, 我寫e彼幾个字詞, 雖然有淡薄也幫助, 毋閣大部份e功勞, 宛那是韓先生e號召力佮熱忱, 即款功勞卡大天, 有影逐傢看現現哩 !

  韓先生學問豐富, 眼光敏銳, 臹有研究精神, 普遍時仔恬恬(diam6)無話無句, 毋閣一旦佮有講話以上, 奚(he)叨內容豐富

清楚實在, 袂烏白亂撰(zw3)亂講安呢, 頻若拄著緊急事件e坎站呤, 伊叨真冷靜來撟摵(ciaucek31), 當機立斷, 閣再提出正確e主張, 盡全力拚勢來完成, 這叨是阮茲同事, 知己e好朋友, 逐傢對伊共同e看法 .

  韓先生以花甲之年, 用深銳e筆跡文詞, 寫成「六十回憶」即本冊, 逶伊規世人奮鬥e體驗, 紹介互咱社會知影, 卡大項e, 有關國事世局, 卡細項e, 到日常生活種種, 攏吓凍自本冊中得著知識佮啟示, 真正寶貴, 伊e貢獻真大,叨毋是干礁個人e傳記爾爾, 佇茲, 承蒙先生無棄嫌, 叫我講幾句話, 咱緣份肖(gap5), 友誼至上, 簡單寫到即位, 祝先生康寧長樂 福壽無量安呢 !

序二    
                鄭震宇   序   1956
 
             15.

  人生中間, 肖纏肖犮(pua4) e事態變遷, 連環後續, 一層(zan2)又閣一層,真正是變化萬千, 咱人自細漢到大漢, 到壯年. 到落尾也年老, 其中好歹是息息相關, 因果是自然承擔, 進化論佮因果律e原則, 仝款吓來支配著人生e全部, 佇人類文化e立場來看, 個人猶未出生進前, 人類早著已經存在矣, 文化嘛早著存在矣, 一直到個人過身了後, 人類宛那繼續存在 .

  文化, 吓繼續咧向前發展, 毋閣個人e生命短暫, 踦佇歷史e觀點給看,咱人莫(mai4)空空虛渡一生, 做人有來繼承祖先所留落e產物呤, 對茲寶貴e遺產, 若吓凍來給體會享受, 給創造閣發揚光大, 安呢來講, 伊e性命是永遠佮歷史仝存在e, 互咱在生e時瞬, 吓凍得著無限e快樂, 過往了後, 才閣留名後世, 安呢才是一个充滿e人生,才是一个永恆e人生, 這是我對人生e看法 .

  嗯才e瞬呤, 我對有關紀錄人生e傳記,自傳, 回憶錄…東西,又閣有我家己e看法, 得著地位是一款e手段, 用來建功立業, 佮造福人全群, 所以講有地位e人, 尤其是時間長久e人, 應
                         39
該噯有功業, 若有功業, 才有寫傳記e價值, 寫自傳, 寫回憶錄e意義, 若是無值咧謳咾e功業, 無價值倘來景仰e風範, 干礁靠勢權勢地位來鼻sr2牽拖, 「牽強附會」, 甚至假造事實, 想空想縫, 來變更歷史, 來偽造家己e功業, 來欺騙社會, 膨風人生安呢.

  譬如講, 某一个國家e總統, 進前有發表回憶錄, 遂來引起真贅事實e辯論佮肖諍(zii3), 叨是實例, 即款人若是家己自信有功業來講, 彼个功業本身叨是傳記e一種, 而且是上有價值e傳記, 致使講做人何必著赫尼急, 欲寫自傳, 寫回憶錄, 甚至一四界去拜託文人給做傳記, 驚無人知影是毋 ?

  所以講有名聲地位e人, 噯先看家己, 咁有傳世e功業, 是毋是有貢獻? 免甚計較寫自傳, 抑若講到卡無地位e人, 奚叨無仝款矣, 若準一个人一生e經歷, 有奮鬥俥拚, 互人感念可歌可泣事跡, 有立身處事潔身自愛e原則, 有超俗特別真自在e生活,有愛群愛國e時代精神, 有研究創造, 有成就, 著兼善天下, 若是無成就, 奚著干礁自我獨善其身e哲學報負爾爾, 即款e人生, 也叨無地位, 致使講無人替伊寫傳記, 所以講即款人, 叨有寫自傳佮回憶錄e必要性佮意義矣 !

  我佮台南韓石泉先生, 近年來有交陪, 毋閣逗陣e時間甚短,我所看所聽e韓君生活, 真贅所在, 互我真謳咾佩服, 現時我讀伊e六十回憶, 閣卡相信聖哲所講「十室之邑,必有忠信」,我真歡喜來寫序文, 嘛加減表示一寡我對人生e 看法 .
 中華民國45年9月

